
Տ Ե Ղ Ե Կ Ա Ն Ք - Հ Ի Մ Ն Ա Վ Ո Ր Ո Ւ Մ
«Հայաստանի Հանրապետության կառավարության 2018 թվականի դեկտեմբերի 27-ի N 1515-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման  նախագծի վերաբերյալ
1. Անհրաժեշտությունը. 


Պայմանավորված է ճանապարհային ոստիկանության (այսուհետ՝ ՃՈ)  կողմից ձեռքբերված տրանսպորտային միջոցների հաշվառման համարանիշերի գծով ծագած պարտավորությունները կատարելու համար իրավական հիմք ապահովելու հանգամանքով: 
2. Ընթացիկ իրավիճակը և խնդիրները.


ՀՀ  ոստիկանության 2018թ. բյուջետային և արտաբյուջետային միջոցների հաշվին ձեռք է բերվել 263.846 հատ տրանսպորտային միջոցի հաշվառման համարանիշ (այսուհետ՝ համարանիշ), միավորը՝ 2190 դրամ գնով, 577.8 մլն. դրամ գումարով, որից 236.2 մլն. դրամը՝ բյուջետային հատկացումների, իսկ 341.6 մլն. դրամը՝ ՃՈ արտաբյուջետային միջոցների հաշվին: 

2018թ. փաստացի հատկացվել է 331.989 հատ համարանիշ, որից 271.017 հատը՝ տարեսկզբի մնացորդի (7.171 հատ) և տարվա ընթացքում գնված համարանիշների  (263.846 հատ), իսկ 60.972 հատը՝ մատակարարի կողմից նույն գնով և տարաժամկետ վճարման պայմանով լրացուցիչ (պայմանագրերով նախատեսված քանակներից ավելի) մատակարարված քանակների հաշվին:

Բացի այդ, ՃՈ հաշվառման-քննական  ստորաբաժանումներում 01.01.19թ. դրությամբ համարանիշների որոշակի պաշար (մնացորդ) ապահովելու համար պայմանագրերով նախատեսված քանակներից  ավելի հատկացվել և պահեստավորվել է ևս  7362 հատ համարանիշ: 


Հարկ է նշել, որ 2018թ. հատկացված (իրացված) համարանիշների  քանակը 2017թ. նույն ցուցանիշը (260.118 հատ) գերազանցում է 71.871 հատով կամ 27.6 %-ով: Էական աճը պայմանավորված է 2017թ. նկատմամբ 2018թ. ավտոտրանսպորտային միջոցների ներկրման և հաշվառման ծավալների ավելացման հանգամանքով: Այսպես, 2017թ. ներմուծվել և ՃՈ էլեկտրոնային ռեգիստրում առաջին անգամ գրանցվել և (կամ) հաշվառվել է 38.260 ավտոտրանսպորտային միջոց (ա.տ.մ.) իսկ 2018թ.՝ 73.562 ա.տ.մ.. կամ 35.302 ա.տ.մ.- ով, 92.3 %-ով ավելի: 

Ներմուծվող ա.տ.մ. նշված՝ աննախադեպ աճի, ինչպես նաև  տվյալ տարվա մայիս-դեկտեմբեր ամիսներին հիմնականում տեսանկարահանող սարքերով արձանագրվող տուգանքների գծով արտաբյուջետային մուտքերի էական և շարունակական կրճատման պայմաններում հնարավորություն չընձեռնվեց մինչև տարեվերջ ապահովել կառավարության համապատասխան որոշմամբ համարանիշների լրացուցիչ քանակ ձեռք բերելու նպատակով լրացուցիչ միջոցների նախատեսումն ու մրցութային ընթացակարգով լրացուցիչ խմբաքանակի գնումը:  

Ստեղծված իրավիճակում ավտոտրանսպորտային միջոցների հաշվառման գործընթացի անընդհատությունն ապահովելու համար 2018թ. պայմանագրով նախատեսված քանակներից ավելի ստացվել և հատկացվել է 68.334 հատ համարանիշ, որի գծով  պարտքը՝ 01.01.2019թ. դրությամբ կազմել է 149.7 մլն. դրամ:

Ընթացիկ տարվա հունվարի 8-ից մինչև ապրիլի 1-ը ընկած ժամանակահատվածում նույն գնով և տարաժամկետ վճարման պայմանով արդեն իսկ ստացվել է (մատակարարվել է) 90.430 հատ համարանիշ, 198.0 մլն. դրամ գումարով:

Այսպիսով, մատակարար կազմակերպության՝ «Բիլլ Սթոուն» ՍՊԸ-ի նկատմամբ պարտքը, 01.04.2019թ. դրությամբ կազմում է 347.7 մլն. դրամ:

Բացի այդ, մինչև մրցութային ընթացակարգով արդեն իսկ կնված և կնքվող պայմանագրերի շրջանակներում մատակարարումներն սկսելը, համարանիշների  տրամադրման գործընթացի ընդհատումները բացառելու նպատակով,  նույն գնով և պայմաններով,  նախատեսվում է ստանալ ևս  21340  հատ համարանիշ, 46.7 մլն. դրամ գումարով: 

Այսպիսով, համարանիշների 2018թ. մրցութային գործընթացի արդյունքում կնքված պայմանագրի գնով և պայմաններով, սակայն վերոգրյալ պատճառներով այդ պայմանագրով նախատեսված քանակները գերազանցող մատակարարումների գծով ՃՈ-ի պարտքը վերը նշված ընկերությանը կկազմի 394.4  մլն. դրամ: 

ՀՀ ոստիկանության 2019թ. բյուջեով և ՃՈ արտաբյուջետային միջոցների նախահաշվով նախատեսվել է ձեռք բերել համապատասխանաբար՝ 108.868 և 192.134 հատ համարանիշ, 236.2 մլն. դրամ և 420.8 մլն. դրամ, ընդամենը՝ 657.0 մլն. դրամ գումարներով: 


Նշված հատկացումների հաշվին նախատեսվում է ֆինանսավորել ս/թ 1-ին եռամսյակի համար 25.12.2018թ. հայտարարված ՀՀ Ո ԷԱՃ-ՀԱՄ-2019/Ա-27 ծածկագրով մրցույթում հաղթող ճանաչված ООО ‘’Типография N2’’ ընկերության հետ կնքված պայմանագրով՝ 48.030 հատ համարանիշի ձեռք բերման 9,606.0 հազար ՌԴ ռուբլի (շուրջ 80.2 մլն. դրամ` ներառյալ՝ ԱԱՀ) գումարով, ինչպես նաև տվյալ որոշման նախագծով նախատեսվող՝ 394.4 մլն. դրամ պարտքային պարտավորության  գծով ծախսերը:

Բյուջեի հատկացումների հաշվին տարբերությունը կազմում է 157.4 մլն. դրամ, որի շրջանակներում 15.03.2019թ. հայտարարվել է համարանիշների գնման ՀՀ Ո ՀԲՄԱՇՁԲ-ՀԱՄ-2019/Ա-27 ծածկագրով հայտարարվել է մրցույթ: Մրցույթի բացումը տեղի է ունեցել 01.04.2019թ. 71868 հատ հաշվառման համարանիշի ձեռքբերման նպատակով: Նշված խմբաքանակի համար մատակարար կազմակերպության կողմից առաջարկվել է 1875 դրամ (ներառյալ ԱԱՀ) մեկ հատ հաշվառման համարանիշի համար կամ 315 դրամով 14.4 %-ով ցածր նախահաշվային գնի համեմատ: Օրենսդրությամբ սահմանված ընթացակարգով, բոլոր հավասար պայմաններում, պայմանագիրը կարող է կնքվել ս/թ ապրիլի 25-ին, իսկ մատակարարումները, ըստ մատակարարի բանավոր հավաստացման կիրականացվեն տվյալ ամսվա վերջից սկսած:
3.  Կարգավորման նպատակը և բնույթը.

Որոշման նախագծով նախատեսվող գնումն առաջարկվում է իրականացնել «ՄԱ» գնման ձևով՝ հիմք ընդունելով «Գնումների մասին» օրենքի 23-րդ հոդվածի 1-ին մասի 2-րդ կետը:  

4. Նախագծի մշակման գործընթացում ներգրավված ինստիտուտները և անձիք
ՀՀ ոստիկանություն 

5. Ակնկալվող արդյունքը
Ավտոտրանսպորտային միջոցների հաշվառման համարանիշների հատկացման անընդհատության ապահովումը և դրանց ձեռք բերման գծով առաջացած պարտավորությունների կատարումը:
     ՀՀ ոստիկանություն

